
GOUVÈNÈ CUOMO AK LIDÈ LEJISLATIF YO ANONSE PASAJ BIDJÈ 2014-15 LAN 

 

 

Gouvènè Andrew M. Cuomo, Majorite Kowalisyon Sena Ko-Lidè Dean Skelos ak Jeff Klein, ak Prezidan 

Asanble a Sheldon Silver jodia te anonse pasaj istorik katryèm bidjè konsekitif atan Eta.  

 

Avèk pasaj jodia, Administrasyon Eta te delivre kat bidjè youn dèyè lòt atan – anba lidèchip menm 

gouvènè a ak lidè lejislatif yo – pou premye fwa nan plis pase karant ane, pa depi Gouvènè Nelson 

Rockefeller, Prezidan Asanble a Perry Duryea, ak Lidè Majorite Earl Brydges.  

 

Bidjè a kenbe ogmantasyon depans anba de pousan pou katriyèm ane youn dèyè lòt, kontinye yon 

dosye disiplin fiskak ki te ranvèse plizyè deseni kote depans eta te ogmante nan pousantaj ki pi elve pase 

enflasyon ak kwasans revni pèsonèl. Asanm avèk lòt envestisman ki sible yo ki pral grandi ekonomi a ak 

ranfòse kominote New York yo, bidjè a gen ladan $1.5 bilyon dola nan rediksyon taks sou pwopriyete 

pou ede mèt kay New York yo ak pou ankouraje gouvènman lokal yo pou ogmante efikasite, ansanm 

avèk yon gwo senk pousan ogmantasyon nan èd edikasyon Eta.  

 

“Bidjè sa a bati sou pwogrè Eta pandan twazan ki sot pase yo nan fason pou grandi ekonomi an ak kreye 

nouvo opòtinite pou Nouyòkè yo ak fanmi yo,” Gouvènè Cuomo te deklare. “Bidjè sa a kenbe disiplin 

fiskal ki te karakterize pwogrè twazan ki sot pase yo nan kenbe ogmantasyon depans anba de pousan, 

pandan egalman lap fè gwo rediksyon nan taks ki pral ede mèt kay yo ak biznis yo pwospere. Li egalman 

gen ladan envestisman ki sible ki pral transfòme lekòl nou yo, asire kominote ki pi ansekirite, pi pwòp ak 

pi jis, ak restore konfyans piblik nan gouvènman. Bidjè sa a gen ladan fondasyon ki pral pèmèt nou bati 

yon nouvo New York, e mwen aplodi manm yo nan Sena ak Asanble a ki te jwenn avèk nou pou kontinye 

pwogrè sa.” 

 

Majorite Kowalisyon Sena Ko-Lidè Dean Skelos te deklare, “Mwen kontan ke nou aji jodia sou yon bidjè 

bipati ki delivre soulajman taks sou pwopriyete a fanmi kap travay di yo, redwi taks pou biznis kidonk yo 

kapab kreye nouvo djòb ak bay chak elèv resous yo bezwen pou yo gen siksè. Bidjè adopte nou an gen 

ladan yon nouvo pwogram ranbousman taks sou pwopriyete, yon rediksyon nan ajisteman eliminasyon 

barèm pou lekòl yo, elaji pwogram EPIC pou granmoun yo, ak elimine taks pou antrepriz manifakti yo. 

Mwen konplimante Gouvènè Cuomo paske li te reyalize refòm konplè, bipati etik ak eleksyon ki pral 

ogmante transparans ak restore konfyans nan gouvènman. Travay ansanm, nou pral pase 4yèm bidjè 

konsekitif eta atan, yon senbòl ke gouvènman eta ap fonksyone ak jwenn rezilta. Mwen remèsye 

Gouvènè a pou lidèchip solidli ak patnè nou yo nan Lejislati a, Senatè Klein ak Prezidan Silver, pou travay 

san relach yo ak angajman yo anvè moun yo nan eta sa a.” 

 

Majorite Kowalisyon Sena Ko-Lidè Jeffrey D. Klein te deklare, “Bidjè sa a delivre sou pwomès nou pou 

bay jounen pre-k inivèsèl aplentan wo kalite a plizyè milye timoun ki gen laj 4 ane nan vil New York 

kòmanse nan mwa septanm sa a. Mwen fè anpil difè ke bidjè sa a reponn a angajman Konferans 

Demokratik Endepandan pou fè New York vin pi abòdab pou fanmi kap travay yo, nan elaji pwoteksyon 

asirans pou medikaman preskripsyon, ogmante finansman eta pou pwogram gadri, ak bay soulajman ki 

pi nesesè pou lokatè ak mèt kay yo nan eta. Nan travay avèk tout kòlèg nou yo, nou kapab e nou dwe 

kontinye rann New York pi abòdab pou fanmi yo ak ti biznis yo ki bezwen nou plis. Travay nou sou 

kanpay refòm finans te fenk kòmanse, e nap rete tann pou nou pase yon sistèm finans piblik ki pi konplè 

anvan fen ane sesyon lejislatif la ane sa a. Nou tout dakò ke nou dwe fè plius pou restore entegrite ak 

jistis nan pwosesis elektoral nou an.” 

 

Prezidan Asanble a Sheldon Silver te deklare, “Pandan tout negosyasyon ki te kondwi nan akò bidjè sa a, 

majorite asanble a te mete fanmi kap travay yo anpremye ak efòse pou adrese plizyè difikilte yap 

konfwonte jodia. Nou fyè paske bidjè eta 2014-15 ki adopte a te bay yon gwo angajman a edikasyon 

timoun nou yo grasa envestisman konsiderab nan èd lekòl ak jounen lekòl pre-k inivèsèl, ak 

ogmantasyon ki pi nesesè nan TAP, èd ki baze sou kolèj kominotè, ak pwogram aksè ansèyman siperyè – 

tout inisyativ istorik asanble a ak priyorite yo. Egalman enpòtan, bidjè sa a kenbe pwomès nou pou bay 

fanmi kap travay yo soulajman nan taks, kreye travay nan chak rejyon nan eta, pou soulaje kriz gadri a, 

ak pou onore obligasyon long dat nou pou bay lojman abòdab, pou pwoteje sante piblik ak pou pran 

swen sitwayen ki pi vilnerab nou yo. Anplis, bidjè sa a ap mete New York sou chemen eleksyon ekitab, 

yon objektif nou te pouswiv pou preske 30 ane.” 

 

Refòm Taks sou Pwopriyete 

$1.5 Bilyon nan soulajman Task sou Pwopriyete: Akò bidjè a gen ladan yon nouvo kredi taks 

sou pwopriyete pou bay soulajman a mèt kay New York yo ak adrese youn nan motè prensipal 

eta taks sou pwopriyete ki elve – pou diminye kantite gouvènman lokal yo. Pake soulajman taks 

sou pwopriyete deziyen pou rekonpanse gouvènman lokal yo ak distri lekòl yo pou pataje sèvis 

ak redwi chaj finansye sou kontribyab yo. Nan premye ane plan refòm lan, Nouyòkè yo anba 

plan refòm nan pral resevwa soulajman nan taks sou pwopriyete si gouvènman lokal yo rete nan 

barèm taks sou pwopriyete a. Rediksyon taks sou pwopriyete pral etann pou dezyèm ane a nan 

jiridiksyon yo ki konfòme avèk barèm taks e ki te mete yon plan annavan pou ekonomize yon 

pousan nan prelèvman taks pa ane, pandan twazan. Pandan lokalite yo kapab ofri yon varyete 

apwòch, plan an deziyen pou rekonpanse gouvènman konte yo ak distri lekòl yo pou òganize ak 

fasilite yon pwosesis ak soumèt yon plan nan echèl rejyonal oswa nan echèl konte a BOCES pou 

apwobasyon. Pandan twazan, pwoggram lan pral lakoz nan plis pase $1.5 bilyon dola nan 

soulajman taks dirèk sou pwopriyete. 

Soulajman taks pou lokatè ak mèt kay ki gen revni fèb: Pou rezidan Vil New York yo, bidjè a 

kreye yon nouvo $85 milyon dola, pwgram “Sikwi Brekè” ki pwogresivman striktire. Lokatè ak 

mèt kay ki kalifye yo pral elijib pou resevwa kredi taks ranbousab kont revni pèsonèl taks lè taks 

sou pwopriyete yo oswa lwaye a depase yon sèten pousantaj nan revni yo. 

Elimine Gouvènman repete ak sipèpoze: Finansman de $39 milyon dola te enkli nan Bidjè 

Egzekitif la pou bay sibvansyon a gouvènman lokal yo pou enplemantasyon konsolidasyon sèvis 

rejyonal ansanm avèk kredi taks a rezidan gouvènman lokal yo ki rezilye oswa konsolide 

totalman. 

Asiste Gouvènman Lokal ki an detrès yo: Finansman disponib pou Komite Restriktirasyon 

Finansye ap kenbe a $80 milyon dola pou bay sibvansyon oswa prè a gouvènman lokal ki 

enplemante inisyativ restriktirasyon ki idantifye pa Komite a. 

 

Koupe Taks pou kreye djòb 

Koupe taks sou antrepriz manifakti yo a zewo: Akò bidjè a diminye frè pou fè biznis pou 

manifakti yo, fè New York vin yon kote ki pi atiran pou antrepriz yo lokalize ak kreye djòb. Bidjè a 

pral etabli yon kredi taks sou pwopriyete de 20 pousan pou manifakti ki posede oswa lwe 

pwopriyete ak diminye pousantaj taks sou revni tout antrepriz manifakti nan pousantaj aktyèl 

5.9 pousan a zewo nan 2014 ak annaprè. 

Akselere eliminasyon 18-A Sichaj Sèvis Piblik: Bidjè a akselere eliminasyon evalyasyon tanporè 

18-a pou tout kliyan yo. Noyyòkè yo ap peye kèk nan to enèji ki pi elve nan peyi a, e evalyasyon 

sèvis piblik tanporè ajoute sou chaj sa a pou fanmi ak biznis yo ki an difikilte. Bidjè a pral pral 

pèmèt biznis ak rezidan yo ekonomize $600 milyon dola pandan twa pwochen ane yo. 

Koupe ak senplifye taks sou biznis yo: Akò bidjè a gen ladan amelyorasyon ki pi enpòtan nan 

sistèm taks biznis New York nan preske twa deseni. Bidjè a modifye ak senplifye kòd taks pou 

reflete reyalite yon ekonomi konplèks ak fè eta vin pi atiran pou alafwa nouvo biznis ak sa ki 

egziste deja yo. Anplis, pousantaj taks sou biznis yo redwi soti 7.1 pousan a 6.5 pousan, 

pousantaj ki pi ba depi 1968. Refòm sa yo pral mennen plis konpayi ki andeyò eta vini nan New 

York, kreye travay ak jenere ogmantasyon revni pou envesti nan pwogram eta ki pral ede tout 

Nouyòkè yo. 

Elimine kalkil baz kapital antrepriz yo: Baz Kapital taks antrepriz yo sou byen yo posede nan 

New York. Taks sa dekouraje antrepriz yo pou plase kapital yo nan eta. Bidjè sa a pral pèmèt 

eliminasyon taks sou byen pandan sis ane kòmanse nan 2016, retire dekourajman pou antrepriz 

yo grandi biznis yo la. 

 

Transfòme Lekòl New York yo 

 

Angajman a Edikasyon: Satisfè bezwen edikasyon elèv New York yo bay yo yon chemen pou yo prospere 

ak zouti pou yo vini manm prodiktif nan sosyete a, pandan yap egalman ba yo yon avni ekonomik ki pi 

ansekirite pou eta. Akò bidjè sa gen ladan yon seri aksyon ki bati sou pwogrè twa dènye ane yo pou asire 

tout elèv New York yo resevwa yon edikasyon de kalite.  

Jounen Konplè inivèsèl pre-k nan tout eta: Bidjè a bati sou siksè premye jounen konplè 

pwogram pre-k ki finanse pa eta nan angaje pou envesti $1.5 bilyon dola sou yon peryòd senkan 

pou sipòte premye faz pwogram inivèl jounen konplè pre-k nan tout eta. 

Pwoteje Chwa pou tout timoun New york yo: Bidjè a ogmante finansman frè lekòl pou elèv 

lekòl chatè yo sou yon peryòd twazan, $250 dola pa elèv nan premye ane a; $350 dola nan 

dezyèm ane a, ak $500 dola nan twazyèm ane a. Bidjè a pral egalman pwomote kwasans lekòl 

chatè yo nan adrese bezwen etablisman yo, e lekòl chatè yo pral elijib pou finansman pre-

matènèl. 

Enplemantasyon Refòm Baz Komen: Bidjè a adopte an lwa yon seri rekòmandasyon pou 

imedyatman amelyore enplemantasyon Baz Komen nan Eta New York.  

o Rejte “tès ti wonn” estanda pou jèn timoun yo: Lejislasyon an entèdi itilizasyon “tès ti 

wonn” estanda pou timoun yo nan pre-jaden danfan jiska klas 2yèm ane. 

o Pwoteje Elèv yo kont tès nivo elve ki baze sou rezilta enjis: Lejislasyon an asire ke 

rezilta tès Baz Komen nan Angle ak matematik pou klas 3-8 pa itilize kont elèv yo e li pa 

pral parèt nan dosye pèmanan yo. 

o itilize tan ansèyman ak aprantisaj – pa twòp tès: Lejislasyon an rekòmande mete yon 

nivo sou kantite tan ki kapab itilize pou tès ofisyèl yo ak pou tès preparasyon; amelyore 

transparans sou ki tès estanda elèv yo egzije pou yo pran, ak poukisa; ak enplemante 

mezi pou dsitri lekòl yo pi fasilman elimine tès estanda ki pa nesesè. 

o Etabli pwoteksyon done strik ak egzijans sekirite, pandan lap asire ke pataj done 

pedagojik ak apwopriye kapab rive: Lejislasyon an ranfòse egzijans pwoteksyon done 

strik, enkli pwosedi pou notifikasyon paran nan ka nenpòt vyolasyon nan enfòmasyon pa 

yon tyès pati, ak sanksyon sevè pou vyolasyon yo; etablisman yon deklarasyon “Dwa 

paran pou konfidansyalite done” ki gen ladan transparans konplè osijè ki done ki kolekte 

pa Eta ak pa distri lekòl yo, avèk kiyès li pataje e poukisa; ak nome yon ofisye anchèf sou 

konfidansyalite pou Depatman Edikasyon Eta responsabilite l ap genyen ladan pou etabli 

estanda pou ajans edikasyonèl sekirite done ak règleman sou konfidansyalite yo. Daprè 

lejislasyon an, Eta pral sispann relasyon l avèk inBloom ak konsidere lòt altènatif pou 

akonpli objektif yo pou ogmante transparans ak analiz done. 

Èd Lekòl: Bidjè a gen ladan yon $1.1 bilyon dola – oswa 5.3% ogmantasyon nan èd edikasyon 

pou ane lekòl 2014-15. Distri lekòl ki gen gwo bezwen yo ap resevwa plis pase 70 pousan 

ogmantasyon ki atribye pou ane 2014-15. 

Ogmante sipò pou elèv yo: Bidjè a ogmante maksimòm benefis anba pwogram Asistans Frè 

eskolè nan $165, soti nan $5,000 pou rive a $5,165, ak ogmante atribisyon pou elèv yo ki swa 

sou gad eta oswa nan swen paran adoptif.  

Ogmante sipò pou edikasyon siperyè: Bidjè a ogmante èd debaz kolèj kominotè yo pa $75 pou 

chak elèv FTE a $2,497. Yon total $102 milyon dola nan finansman te enkli pou pwogram aksè a 

Edikasyon Siperyè nan SUNY, CUNY, kolèj prive ak endepandan yo (EOP, SEEK, HEOP). Bidjè a 

bay $30 milyon dola nan kapital apwopriyasyon nan pwogram sibvansyon ki Matche kapital pou 

Edikasyon Siperyè pou sibvansyon kapital a kolèj ak inivèsite prive yo. 

Ofri yon Bous Etid Syans, Teknoloji, Jeni ak Mat (STEM): Bidjè Egzekitif la gen ladan $8 milyon 

nan finansman pou yon nouvo pwogram bousdetid STEM. Bousdetid frè eskolè konplè a nenpòt 

kolèj SUNY oswa CUNY oswa inivèsite pral ofri a premye 10 pousan elèv ki gradye nan lekòl 

segondè yo si yap pouswiv yon karyè nan STEM apresa travay nan New York pou senk ane. 

 

Restore Konfyans Piblik: 

 

Bidjè a enkli pi lwen refòm pou asire ke New Yorkè yo gen konfyans ke ofisyèl ki eli yo ap sèvi yo avèk 

onètete ak transparans.  

Nouvo Krim pou Vyolasyon Konfyans Piblik la: Bidjè a gen ladan lejislasyon ki pral kreye yon 

seri nouvo krim pou vyolasyon konfayns piblik. Nouvo krim sa yo gen ladan:  

o Koripsyon yon fonksyonè piblik: Bidjè a enkli lejislasyon pou bay pwokirè yo pi bon 

zouti pou kondane ofansè yo. Dapre lwa eta ki la kounye a, yon pwokirè gen pou 

pwouve te gen yon akò kowonpi oswa yon entèpretasyon koripsyon ant moun ki peye 

lajan anba-tab la ak moun ki resevwa lajan anba-tab la nan fason pou chèche maksimòm 

penalite ki disponib kont koriptè a. Daprè nouvo lwa, pwokirè a pa ta oblije pwove ke 

koriptè a te pataje yon entansyon koripsyon avèk moun ki aksepte koripsyon an, men se 

sèlman koriptè a ki gen entansyon pou kòwonp moun ki aksepte a li te anreyalite ofri 

yon avantaj bay ajan piblik la. Penalite pou moun kap fè koripsyon an ak moun ki 

aksepte resevwa podevin an, ta egalman ogmante, pinisyon an pou yon krim klas C pou 

toulède moun kap fè koripsyon ak pou moun ki aksepte resevwa podeven an ki soti nan 

$10,000 a $5,000, ak kreye yon nouvo krim klas B lè yon podevin se $100,000 oswa plis. 

o Kòwonp Gouvènman: Bidjè a enkli lejislasyon pou kenbe responsab nenpòt moun – 

keseswa ou non yo se ofisyèl piblik – ke yo jwenn ki te angaje nan pwogram fè fwod 

kont eta oswa gouvènman lokal la, ak ranfòse sanksyon pou tout ofansè yo rekonèt 

koupab ki te fè fwod nan gouvènman nan krim pou kòwonp Gouvènman an. Dapre 

nouvo lwa a, nenpòt moun, kit l ap aji nan tèt ansanm avèk yon fonksyonè piblik oswa 

pa avèk youn, ki angaje nan yon pwosesis konduit pou twonpe gouvènman eta a oswa 

yon gouvènman lokal ta koupab pou yon krim ki kòmanse depi nan katriyèm degre (krim 

kategori E) pou rive nan premye degre (krim kategori B), selon kantite lajan ki fè li bay 

manti a. 

Nouvo penalite pou koripsyon piblik: Bidjè a enkli lejislasyon pou kreye pi wo nivo sanksyon 

kote lè yo vòlè pwopriyete gouvènman eta oswa lokal la. Sa vle di yon ofansè ta jwenn yon 

sanksyon ki pi sevè si zak la te fèt kont gouvènman an. Santans lan ta nan yon nivo siperyè 

parapò ak zak ki anba-anba a. Yon akize, tou depande kantite valè byen ki pran de fason 

inapwopriye, kapab koupab de yon krim klas B. 

Entèdiksyon Gouvènman Bay Avi: Nouvo kategori krim koripsyon piblik yo ta enpoze lòt 

sanksyon, anplis santans anprizònman ak amann kriminèl, tankou:  

o Entèdiksyon pèmanan kont tout moun ki kondane pou krim koripsyon piblik pou yo pa 

nan fonksyon apre yo pase nan eleksyon oswa nan fonksyon sivil, pou yo pa sèvi kòm 

moun ki anrejistre pou fè lòbi, oswa pou yo pa fè biznis avèk eta a, tankou nan nenpòt 

òganizasyon y ap administre. 

o Entèdiksyon pou moun pa fè òf sou kontra leta oswa pou yo pa jwenn kontra leta. 

o Bay Jij yo chwa pou egzije peman jiska twa fwa kantite lajan pwofi oswa gen ki fèt nan 

tranzaksyon ilegal. 

Diminye enfliyans lajan nan eleksyon yo nan bay finansman matche pu kanpay politik yo: Bidjè 

lejislasyon an mete anplas tout premye pwogram Eta New York pou bay fon ki matche pou yon 

kanpay politik ki redwi enfliyans lajan nan politik. Pwogram konplè sa a pral mete sou pye 

touswit sou yon baz pilòt – pou li anvigè pou kous kontwolè 2014 la – e li pral yon modèl apre 

pwogram siksè finansman matche 6:1 Vil New York. 

Inite Ranfòsman Endepandan nan Komisyon Eleksyon yo: Estrikti Komisyon Eleksyon Eta a ki pa 

efikas, ki gen ladan kat manm komisyon ki jwenn nominasyon egalego nan chak pati enpòtan, ap 

lakòz blokaj epi pwodui raman nenpòt ankèt serye sou vyolasyon lwa eleksyon yo. Lejislasyon 

Bidjè a kreye yon nouvo divizyon ranfòsman endepandan ki dirije pa yon konsèy ki fè respekte 

lalwa, ki nome andeyò konsèy la pou yon manda 5 ane, ki envesti avèk otorite pou envestige 

vyolasyon yo nan lwa eleksyon an. Li ta egalman kreye yon konfòmite jiskaske sa ta mete 

konfòmite avèk egzijans deklarasyon lwa elektoral yon priyorite ak ede asire yon sistèm 

transparan notifikasyon finansman eleksyon.  

Nouvo egzijans Divilgasyon pou Donasyon Politik yo: Lwa aktyèl la egzije divilgasyon chak sis 

mwa pou rive a yon lane oswa, nan kèk ka, jamè nan depans politik endepandan. Lejislasyon 

bidjè a ap branche pòt soti nan lwa pou ogmante transparans nan egzije rapò depans yo pi 

souvan ak sous kontribisyon yo ki rann yo posib, ak modifye lwa pou elaji definisyon kalite 

kominikasyon ki jistifye rapò sa yo pou pi byen reflete reyalite fason politik jwe jodia.  

Nouvo obligasyon divilgasyon enfòmasyon pou kliyan ekstèn yo: Lejislasyon bidjè a gen ladan 

lwa ki pral rann obligatwa divilgasyon pa lejislatè yo ak lòt anplwaye eta kliyan ak kliyantèl ki te 

refere a moun sa yo oswa antrepriz kote moun sa yo te afilye nan lòbiyis ki te anrejistre. 

 

Pwoteje Anviwonman 

 

Bidjè Egzekitif la ap ogmante Finansman Pwoteksyon Anviwonman (EPF), kenbe finansman Eta pou 

pwogram fondamantal anviwonman, park ak agrikilti, elaji opòtinite lwazi anplennè, ak bay yon nouvo 

wonn de finansman kapital New York Works pou etablisman anviwonmantal yo. Finansman ajans Eta ak 

Otorite piblik yo pral kontinye fè New York yon lidè nan teknoloji ekonomi pwòp, redwi emisyon ki 

kontribye a chanjman nan klima, ak pèmèt transfòmasyon de sistèm transmisyon nou an a yon rezo 

distribisyon entelijan distribye.  



Haitian Creole 

Fon Pwoteksyon anviwònman: Bidjè a gen ladan $162 milyon dola pou EPF, yon ogmantasyon 

de $9 milyon dola pou 2013-14. 

Elaji Opòtinite pou lachas, lapèch ak lòt aktivite yo: Bidjè a kontinye angajman Gouvènè a pou 

rekreyasyon anplennè avèk $6 milyon dola pour 50 nouvo pwojè pou bay aksè a apeprè 380,000 

karo tè eta ki egziste pou rekreyasyon, enkli lansman bato, zòn pou gade zwazo, santye, ak 

magazen lachas, ak $4 milyon dola pou mizajou ak amelyorasyon pou pwason kouvwa nan eta. 

Anplis, bidjè a redwi frè lisans lapèch akoutèm; otorize lachas abalèt pou chasè ki gen laj 14 ane 

oswa pi gran pou ti jwèt, ak pou gwo jwèt nan sezon zam afe ak pandna pòsyon sezon achery 

nan konte Suffolk ak Westchester; ogmante kantite jou lapèch gratis de a uit; otorize DEC pou 

ofri 10 jou pri promosyonèl pou lachas, lapèch ak lisans pou mete pyèj; ak otorize plak gratis 

avanti pou detantè nouvo lisans pou lavi, plak avanti a pri rabè pou detantè aktyèl lisans avi, ak 

plak frè regilye pou avanti, pou detantè lisans anyèl yo. 

 

Kreye yon New York ki pi Rezistan 

 

Bidjè Egzekitif la sipòte pwogrè kontinye nan fè New York vin pi prepare ak pi rezistan pou pwochen 

ijans yo. Egalman enpòtan, Bidjè a reflete yon apwòch sekirite piblik ki di, entelijan ak jis. Priyorite sa yo 

pran ansanm, pral asire sekirite tout New Yorkè yo nan ka yon ijans.  

Etabli yon Sistèm deteksyon meteyolojik modèn: Divizyon Homeland Sekirite ak Sèvis Dijans 

(DHSES) pral kolabore avèk yon patnè akademik pou sekirize yon antite prive pou etabli ak opere 

yon sistèm deteksyon meteyolojik modèn– youn nan sis sistèm konsa nan peyi a. Yon 

envestisman kapital inisyal de $15 milyon dola te soti nan fon Federal ki gen rapò a gwo tanpèt 

Sandy. 

Kreye yon Kolèj Preparasyon Ijans, Homeland Sekirite, Sibè-sekirite: Bidjè Egzekitif la gen ladan 

$15 milyon dola nan resous kapital pou finanse frè devlopman ak planifikasyon inisyal pou yon 

nouvo Kolèj preparasyon pou Ijans, Homeland Sekirite ak Sibè-sekirite nan SUNY. 

Asire ke estasyon gaz yo gen rezèv enèji nan ka ijans: New York se premye eta nan peyi a avèk 

yon plan konpreyansif pou asire ke enèji a konsève nan estasyon gaz ki lokalize nan zòn 

estratejik yo nan yon ijans. Pwogram sa a te elaji pou enkli apeprè 241 estasyon gaz nan Nò avèk 

yon demi mèt de sòti yo nan otowout enpòtan yo. Yon lòt $3.1 milyon pral disponib atravè 

finansman federal ki gen rapò a gwo tanpèt Sandy. 

Elaji Rezèv Estratejik Gaz nan tout eta: Pou prevni pwochen ripti nan apwovizyonman, rezèv 

estratejik gaz la pral elaji nan tout eta pou sèvis pèsonèl sekouris yo. Yon Estimasyon $10 milyon 

dola frè te espere pou sipòte pa New York Power Authority. 

Prepare Sitwayen yo pou Ijans: Divizyon Homeland Sekirite ak Sèvis Ijans yo, an kolaborasyon 

avèk Gad Nasyonal la, pral ofri kou preparasyon ijans pandan tout ane a sitwayen ki enterese yo, 

avèk yon objektif pou fòme 100,000 sitwayen nan 31 mas 2015. Sipò pou inisyativ sa a pral vini 

nan fon Federal homeland sekirite. 

 

 



Haitian Creole 

Fè New York vin pi ansekirite, Ansante ak pi ekitab 

 

Bidjè Egzekitif la ofri finansman pou sèvis sipò prensipal yo pou popilasyon ki nan bezwen an, ogmante 

finansman pou sibvansyon swen timoun ki pral pèmèt moun ki gen revni fèb yo chèche oswa kenbe 

travay, elaji kapasite lojman abòdab atravè Eta, elaji efò pou sèvi veteran ak fanmi yo ak fè plis 

envestisman nan peye pou pwogram ki gen siksè yo.  

Elaji Opòtinite Lojman Abòdab: Bidjè a otorize $100 milyon dola adisyonèl pou bati ak prezève 

3,000 inite lojman abòdab adisyonèl nan devlopman plizyè fanmi yo. Envestisman Federal Fon 

rekouvreman tanpèt nan lojman abòdab pral sèvi kòm yon katalis pou atire envestisman prive 

nan mache a nan diminye pri ipotèk sa pral mennen nan plis lwaye abòdab. Bidjè Egzekitif la 

egalman pral kontinye ak amelyore pwogram lojman NY ki te inisye nan 2013-14 ki envesti $1 

bilyon dola pandan yon dire de senk ane pou prezève ak kreye 14,300 inite lojman abòdab 

toupatou nan eta nan adisyone $40 milyon dola nan finansman kapital. 

Transfòme Sistèm Swen Sante New York: Bidjè Egzekitif la kontinye refòm istorik Medicaid nan 

ekip restriktirasyon Medicaid kap jwenn pi bon rezilta a yon pri ki pi dirab. Bidjè a sipòte modèl 

swen ki pi efikas, sipò kominote ki baze sou aktivite pou amelyore sante popilasyon an, ak fè 

envestisman nan enfrastrikti swen sante ak enfòmasyon sante teknoloji pou transfòme sistèm 

livrezon swen sante a.  

o Ogmante Finansman Konsistan Medicaid avèk Nivo Depans yo: Bidjè Egzekitif la 

reflete kontinyasyon nivo depans Medicaid ki te adopte nan 2011-12 ak rekòmande 

finansman ki konsistan avèk pwovizyon l. 

o Transfòme Sistèm Swen Sante New York: Bidjè Egzekitif la pral pran pwochen etap la 

nan transfòmasyon sistèm swen sante New York nan bay $1.2 bilyon dola nan nouvo 

finansman kapital pou envestisman ki sible yo ki ta konplemante pwojè kap sipòte pa 

egzansyon Medicaid. Nan fen 2014-15, MRT pral jenere plis pase $17 bilyon dola nan 

ekonomi federal. Egzansyon an pral pèmèt pou Eta re-envesti jiska $8 bilyon dola de 

ekonomi sa nan transfòmasyon sistèm livrezon swen sante New York. 

o Kontinye Enplemante Rekòmandasyon MRT: Bidjè Egzekitif la kontinye enplemante 

refòm MRT yo. Refòm sa yo reprezante pifò restriktirasyon konpreyansif nan pwogram 

Medicaid nan istwa Eta, avèk inisyativ ki deziyen pou amelyore game konplè sèvis swen 

sante yo. Yon pake pri net nan nouvo inisyativ MRT ap pwopoze pou fè envestisman 

enpòtan nan livrezon swen sante. Envestisman yo balanse nan epay ki soti nan inisyativ 

sible entegrite Medicaid pou redwi fwod ak abi, ak amelyorasyon nan konsepsyon 

benefis yo. 

o Amelyore Sante Teknoloji Enfòmasyon: Kolekte ak pataje done swen sante pami 

founisè yo ak nan rejyon an pral pèmèt pi bon evalyasyon, kondwi a resous alokasyon ki 

pi efikas, amelyore kalite sèvis nan pri redwi. Bidjè a gen ladan $65 milyon dola pou 

Rezo enfòmasyon sante Eta New York (SHIN-NY) pou kontinye efò l pou etabli yon vrè 

sistèm dosye medikal nan tout eta, ak etabli yon baz done enfòmasyon Reklamasyon 

pou tout moun ki peye (APCD). Envestisman sa a pral ogmante jiska $30 milyon dola nan 

finansman federal medicaid pou pwojè sa yo pou yon total jiska $95 milyon dola. 

Kreye komisyon Jèn, Sekirite Piblik & Jistis: New York se youn nan sèl de eta ki kontinye 

pouswiv jèn 16-17 ane nan sistèm jistis kriminèl adilt la. Bidjè a gen ladan finansman pou 

Komisyon sou Jèn, Sekirite Piblik ak Jistis pou fè rekòmandasyon sou pi bon fason pou ogmante 

laj jiridiksyon jivenil la, amelyore rezilta pou jèn yo ak pwomote sekirite kominotè. 

Pwoteje Konsomatè yo kont fakti medikal sipriz: Bidjè a gen ladan gwo modifikasyon ki deziyen 

pou pwoteje konsomatè yo kont kochma finansye fakti medikal sipriz ki soti nan men doktè ki 

andeyo rezo medikal yo. Pi enpòtan ankò, konsomatè a oblije vini nan mitan litij fakti ant doktè 

ki andeyò rezo medikal la ak konpayi asirans medikal, epi kenbe konsomatè a inosan nan depans 

ki genye andeyò rezo a nan ka dijans ak fakti medikal sipriz yo. Akò a egalman kenbe konpayi 

asirans yo responsab paske yo bati ak kenbe rezo founisè yo solid, kidonk konsomatè yo gen ase 

opsyon swen sante nan rezo a. Li egalman enkòpore nouvo egzijans divilgasyon ki vize pou ede 

konsomatè yo idantifye keseswa founisè yo nan rezo yo a, sa ki pral redwi ensidan nan fakti 

sipriz yo. 

Diminye sou kantite Jèn kap tèks pandan yap kondwi: Bidjè Egzekitif la gen ladan lwa pou 

entansifye efò pou redwi frekans tèks pandan jèn chofè yo ap kondwi. Nouvo chofè ak jèn yo ki 

te kondane paske yo tap voye mesaj tèks pandan yap kondwi pral gen lisans yo sispann pou 120 

jou nan premye ofans lan, ak pou yon lane nan dezyèm ofans lan. 

Sible Sèvis Imen COLA: Bidjè a gen ladan $13 milyon dola ki monte a $122 milyon dola pou 

sipòte yon ogmantasyon salè 2% nan 1ye Janvye 2015 ak yon lòt ogmantasyon salè 2% nan 1ye 

Avril 2015 pou swen dirèk travayè ki touche pi ba yo. 1ye Avril 2015 COLA pral egalman gen ladan 

anplwaye nan klinik. 

Refòm Asirans Tit: Bidjè a gen ladan mezi pou bay siveyans ki pi etwat pou endistri asirans tit, sa 

ki pral ede pou pi byen pwoteje konsomatè yo ak diminye frè pou mèt kay New York yo. Bidjè a 

bay Depatman Sèvis Finansye (DFS) otorite pou delivre lisans bay ajan asirans tit yo pou premye 

fwa, menm jan li otorize tout lòt ajan ak koutye asirans yo. Lisans yo pral mande pou ajan yo 

reponn a nòm kalifikasyon debaz ak yon fòmasyon regilye. DFS pral egalman gen otorite pou 

kontwole abi ki fèt pa ajan yo ak pou revoke lisans komsadwa, ansanm avèk pou ede eradike 

konfli enterè ki ogmante depans pou mèt kay yo. Ansanm avèk lòt mezi ki gen ladan reglèman 

DFS ki pral byento emèt sou asirans tit, nou espere pou refòm sa yo pote yon rezilta 20 pousan 

rediksyon nan prim sou asirans tit ak depans kloti lè wap achte yon nouvo kay ak plis pase 60 

pousan rediksyon nan depans sou tranzaksyon refinanse. 

Amelyore sèvis sante mantal: Bidjè a ajoute $38 milyon dola pou elaji sèvis sante mantal nan 

kominote a. Sa a pral finanse 628 nouvo apatman ki sivansyone ak 122 nouvo apatman 

“egzansyon” ki bay sèvis ranfòse pou timoun yo enkli repi, ranfòsman konpetans, sipò entansif 

nan kay ak kowòdinasyon swen amelyore. 

Pwoteje Timoun: Bidjè a bay $3 milyon dola total pou Safe Harbor pou timoun yo eksplwate 

seksyèlman. 

Pwogram TANF ak Asistans Piblik: Finansman Asistans Tanprè pou Fanmi ki nan bezwen yo ap 

kontinye nan nivo 2013-14 pou SUNY/CUNY Child Care, sèvis vyolans domestik non rezidansyèl, 

chemen karyè, fwaye deplase, lekòl defavorize, pwogram sibvansyon salè, Patenarya Nurse 

Family, ATTAIN, ak etablisman kay. Anplis, bidjè a gen ladan otorizasyon yon pwogram sipleman 

sanzabri vil New york nan resous asistans piblik ki disponib pou redwi nivo moun ki sanzabri. 

Amelyore sekirite: Lejislasyon an enkli avèk bidjè a egzije pou yo fè kontwòl istwa kriminèl sou 

pwochen anplwaye swen dirèk nan etablisman swen granmoun yo. 

Pwogram Egzansyon Ogmantasyon Lwaye pou moun aje yo (SCRIE): Bidjè a ogmante nivo revni 

pou pwogram ki soti nan $29,000 a $50,000, sa ki espere ogmante kantite benefisye yo pa 15 

pousan. Sa a pral ede plis pase 7,000 granmoun nan vil New York pou yo rete lakay yo.  

Sipò pou moun aje yo: Bidjè a bay $4.1 milyon dola pou ekspansyon elijibilite pou pwogram 

Asirans Famasetik (EPIC) ak $5 milyon dola pou Sèvis Kominotè pou moun ki aje yo. 

